
- TATA’URA’A PĀPA’IRAA ‘ĀRERE - 

CONCOURS D’ÉCRITURE  

ÉDITION 2023 

Contact : parautiama@maisondelaculture.pf – Tél. : 40 544 544 ou 40 544 535 

 

 

CATÉGORIE : ‘Ārere ava tau  

 

Poro’i ē, ‘Amaitera’i ē  

 

‘A’aoeoe atu nei ‘o Ro’ometua na nu’a mai i te ra’i, ia tāna tamaiti tei ‘imī ra te Nota ta’i, no 

to ‘Ūte ra :  

 

E pe’epe’e tā’oe, e paripari tā’u, nā na ia e taui to taua mana’o  

‘A pāpa’i no te ‘a’amana te varua o tō’oe tino  

‘A pāpa’i, ei ‘i’opo’ara’a nō ‘oe. E tō’u mau ‘Enua !  

‘A pāpa’i no te ‘a’avā tā’oe tumu ora mātāmua !  

 

‘A rave te nira ! ‘A’arari atu ia na, ā ta’i-ā piti-ā toru i te taime  

‘A’oipa atu ai mai te ‘ō’a, te pātiatia e te puta  

Pau ra’a no te pēni, te ‘inita e te ‘ara’u ē  

‘Oia ō’i ! Mea ‘ē te poro’i, tēie te reta !  

 

‘E a’a tō’oe mana’o ? ‘E a’a rā ?  

Te vai ānei ā te māramarama e te ‘atu’atu ? ‘E parau ti’a ānei rā ?  

Terā te uira’a tupuna i te tau ta’ito. E pe’e tā’oe, e pari tā’u !  

 

‘Ā! E mana’o ‘a’avā tō’oe, ‘ei ‘a’apeura’a nō ’oe ?  

Pā’au tano ato’a, ‘ata’ata atu nei ‘oe ?  

Terā rā, ’eia’a roa ae ‘e ‘aro ia ‘oe te parau pa’ari ! E aunī to te reta.  

 

Mai te tapara’a o te ‘upe i nu’a i te marae no Vitāria  

E tāpo’i ‘oia te ‘ōa’i tapu ‘are ‘arioi  

E pōiri to te mata, e turi to te tari’a e pā’o to te ‘ā’au  

Āteatea noā ra te ‘ōpu mana’o no teie Ma’ana, no ‘Anana’i e no ‘Anana’ī rā  

‘Ōa’e mai na te ā’o mata’i a te parau mau, te arata’i e te ora. ‘O ta ‘oe ia e ani !  

 

Te nā ‘ō mai ra te mau ata ia Mara’amu ē : ‘E ne’neva tō ‘oe !  

I reira te matara ra’a o te ‘ī’ī ma’ana ‘au ē te ao i nu’a i te pō  

I ‘ō rā ! Ua tano ! Nā va’o te ‘imene e te ‘ūte e tōna reta ! Nā roto mai ia ratou te poro’i !  

A pāpa’i ‘ei ‘a’arirora’a o te ‘Ina’aro no te mau mea ato’a, mai te Āu ra’i  

Mai to te Metua pa’ari tōna reo, maita’i ānei to te ‘Ite Roa ē ‘e orero ia na ? 

 

Yann PAAEHO 


